
Regering van Ruggraatloses

As daar nou een term is wat totaal
verkeerd gebruik word, en ten spyte
daarvan feitlik in elke sin genoem
word, is dit die “Regering van Na-
sionale Eenheid”, oftewel die RNE.

Die gebeure die afgelope weke,
sedert die ANC-minister die ANC-
begroting voorgelé het, maak van
die RNE ‘n totale bespotting.

Dit is ‘n absolute losse koalisie van
hopeloos te veel partye, en nou
bestaan die moontlikheid dat daar
dalk nog een of twee bygevoeg
moet word om hulle te beloon.

Terselfdertyd toon die gebeure ‘n
ruggraatloosheid in feitlik al die
deelnemende partye en die ANC-
geleide koalisieregering.

Die Redakteur

Die DA skop vas teen ‘n half persent
verhoging in die BTW-koers, soos deur die ANC
se minister van finansies aangekondig is. Tydens
die bespreking van die beleidsraamwerk in een
van die parlementére komitees, het Action SA
skielik na vore gekom as die ANC se redder met ‘n
voorstel wat in geen wetgewing vervat is nie, naam-
lik dat daar ‘n dertig dae tydperk gegee word om
voorstelle te heroorweeg. Die daaropvolgende dag
egter, is die ANC se begroting in die parlement met
‘n meerderheid stemme aanvaar.

Twee van die koalisieregering se partye het teen die
begroting gestem, naamlik die DA, wat die grootste
bohaai daaroor opgeskop het, en so stil-stil eenkant
het VF Plus ook daarteen gestem. Wat egter op-
vallend was, is dat met die hoofdelike stemming,
toe die nuwe VF Plus-leier, dr. Corné Mulder, se
naam uitgeroep is, daar vasgestel is dat hy afwe-
sig was. Vir so ‘n belangrike stemming is hy net nie
daar nie. Hoeveel ander van die DA of VF Plus
was ook nie daar nie, en waarom nie?

Ons het al voorheen daarop gewys dat die VF Plus
in die Wes-Kaap, onder leiding van dr. Mulder as
voormalige Wes-Kaapse leier, veel beter met die
ANC saamwerk as met die DA, en in sekere ge-
valle selfs instrumenteel was dat ‘n DA-burgemees-
ter vervang is met ‘n ANC-burgemeester. Was dr.
Mulder se afwesigheid doelbewus sodat hy nie
nodig gehad het om teen die ANC te stem nie en
daardeur sy persoonlike goedgesindheid teenoor
die ANC kon toon?

Hierdie vermoede is tot ‘n groot mate bevestig ty-
dens ‘n onderhoud wat hy op RSG gehad het waar
hy selfs komplimente aan die ANC uitgedeel het oor
die saamstel van die “RNE”, en dat VF Plus wil
help met ekonomiese groei, en as nagedagte ge-
noem dat hulle ook die belange van die Afrikaner
“en ander minderhede” in die regering wil beskerm.
Dat daar geen dringende begeerte is om die veel-
party ANC-geleide koalisieregering te verlaat nie,
het duidelik in die onderhoud geblyk.

Eweso verklaar die DA dat hulle graag lid van die
regeringskonkoksie wil bly. Weer eens, net soos met
die Bela-wet, die onteieningswet, die nasionale
gesondheidsversekering, en nou ook met die be-
groting, het die DA, soos die VF Plus, weer nie uit-
gestap soos hulle aanvanklik gedreig het nie. Hulle
geloofwaardigheid is nou totaal op die rotse, terwyl

beide partye se leierskorps tekens van algehele
politieke ruggraatloosheid toon. Van dreigemente
van “ons sal uit die regering stap as dit of dat gebeur”,
tot elke rede uit die boek waarom die ANC nie aan
sy eie lot oorgelaat moet word nie. “As die DA-minis-
ter van onderwys nie daar is om die Bela-wet se
regulasies op te stel nie, sal dit deur ‘n ANC of PAC-
minister gedoen word”, is van die argumente, so al
asof die ANC werklik gaan toelaat dat ‘n DA-minister,
wat op die genade van die ANC-president daar sit,
gaan toelaat dat die regulasies nie in ooreenstem-
ming met die “Freedom Charter” opgestel gaan
word nie. Behalwe ruggraatloosheid, is daar ook ‘n
verstommende naiwiteit!

Die IVP, wat ook in die ANC-geleide koalisie-
regering sit, het ewe gedwee vir die begroting ge-
stem. Dit het die herinneringe teruggeneem na dié
party se byna ewe onbetroubare verlede. In 1994
het die IVP voet by stuk gehou dat hulle Zoeloe-
land wou afskei en dat hulle nie aan die De Klerk-
Mandela-verkiesing gaan deelneem nie, om ook
maar ter elfder ure om te swaai en deel van die be-
deling te word. Niks het dus wesenlik verander nie.

Ook met hierdie rondte het Cyril Ramaphosa sy sin
gekry. Weer eens het sy koalisievennote nie ge-
loop soos hulle gedreig-belowe het nie, terwyl hulle
redes soek om knus onder sy presidensiéle vlerkie
te bly. Maar dit wys ook weer ‘n keer dat Rama-
phosa geen besluit kan neem nie. As so ‘n spek-
takel homself sou afgespeel het in enige ander
land met ‘n koalisieregering, sou die hoof van die
regering sy “afvallige koalisievennote” summier uit-
geknikker het. Soos die verlede al bewys het, hou
Ramaphosa nie daarvan om besluite te neem nie,
veral as dit dalk ongewilde besluite gaan wees, en
hoop hy dat die probleem vanself sal weggaan.

Dat hy waarskynlik wel die DA die trekpas wil gee,
blyk uit ‘n gelekte opname van ‘n toespraak wat hy
aan sy ANC-koukuslede gemaak het, waarin hy sé
die DA moet net genoeg tou gegee word om hom-
self op te hang. Verder is sy adjunk, Paul Mashatile,
wat groot vriende is met Julius Malema van die EFF,
besig met ‘n veldtog om in die openbaar te verklaar
dat die DA die koalisieregering behoort te verlaat as
hulle nie die begroting ondersteun nie. Steenhuisen
het nie die moed om te loop nie, en Ramaphosa
het nie die moed om hom uit te skop nie.

Daar is nou ‘n kat en muis speletjie aan die gang.
Die ANC hoop die DA loop self, en die DA wag dat
die ANC se leier hulle uitskop. Niks gaan dus om
beginsels nie, maar om die propaganda-oorlog wat
gaan volg, tot elkeen se eie voordeel te probeer
bestuur.

Wat die toekoms gaan wees wanneer (nie “as” nie...)

spulletjie uitmekaar gaan spat, sal gesien moet word.
As Ramaphosa nou werklik moeilikheid en sanksies
wil hé, moet hy Malema in sy politieke bed ver-
welkom — iets wat Malema al begin oorweeg mits
die DA en VF Plus nie ook in daardie bed is nie.
Juis uit Amerika het geweldige reaksie gekom van
vise-president JD Vance in reaksie op Malema se
“Kill the Boer, kill the Farmer” dreunsang op

Sharpeville-dag. Ramaphosa weet dit sal ‘n
waagstuk wees.

Gaan Ramaphosa voort met ‘n minderheidsregering
van die ANC alleen, dalk met steun van die IVP, PA
en Action SA, kan hy op ‘n mooi dag ‘n mosie van
wantroue kry, en sal hy vernederend die politiek
verlaat — iets waaroor min mense ‘n traan sal pik.

Intussen is die Afrikaners en die Blankes steeds
aan hulle lot oorgelaat. Nuwe ontwapeningsplanne
staar ons in die gesig, terwyl die EFF meer ag-
gressief raak teenoor Afrikaner-instellings soos
Orania, en dreig met grondbesettings. Enige on-
derhandelings met die ANC, het vanaf 1990 geblyk
futiel te wees, waar die ANC as die enigste wenner
na vore tree. Om dus in sy regering te sit “ter wille
van die Afrikaner” is polities naief, indien nie dood-
gewoon misleidend nie.

Kiesers wat vir die DA en VF Plus gestem het, ter
wille van opposisie teen die gruwelike ANC en sy
leier, is aan die neus gelei en hulle stemme is nou
indirek aan die ANC verkwansel.

Die buite-parlementére beweging van enersdenken-
de Afrikaners sal momentum moet kry, beginnende
met gesprekke om raakpunte te identifiseer. Woelinge
soos hierdie, skep ook geleenthede, maar die tyds-
raamwerk vir sulke geleenthede is gewoonlik egter
baie kort, dus is aksie nou nodig!



Dié¢ land is ons land (4)

Hierdie is die vierde deel van dr. Jakkie Basson se brosjure met bostaande titel, wat hy in 1991 opge-
stel het, nadat hy daaroor ‘n volledige voordrag gelewer het by ‘n HNP-kongres.

In 2018 is dit her-uitgegee, en in die inleiding skryf die destydse hoofsekretaris van die HNP, wyle mnr.
Louis van der Schyff: “Waar die ANC-regime nou verklaar het dat blanke eiendom sonder vergoeding
gevat sal word, en waar die leuen deurlopend verkondig word dat die Witman die land van die Swartes
gesteel het, is die inhoud van dié brosjure weer baie aktueel en die lees en verspreiding daarvan uiters
noodsaaklik.

“Die geskiedkundige feite hierin weerlé al die leuens dat dié land nie die Witman se land is nie.

Nou, in 2025, is die Onteieningswet deur die ANC-regering se president Cyril Ramaphosa onderteken,
wat gelei het tot ‘n uitvoerende bevel van die Amerikaanse president, Donald Trump, dat alle befonds-
ing aan Suid-Afrika gestaak word.

Weliswaar het grootskaalse onteiening sonder vergoeding (diefstal) nog nie begin nie, maar die ANC-
regering is dit beslis wel van plan. Hulle het aanvanklik probeer om artikel 25 van die Suid-Afrikaans
grondwet daarvoor te wysig. Dit het misluk, en toe volg hulle ‘n alternatiewe roete.

Die ANC-beheerde koalisieregering beoog nou om ‘n afvaardiging na Amerika te stuur om “feite reg
te stel” oor onder meer grondbesit in Suid-Afrika, wat “getransformeer” moet word, wat in wese beteken
dat dit oorgedra moet word van blankes na swartes. Die afvaardiging is nog nie finaal saamgestel nie,
maar die spekulasie op die oomblik is dat dit onder leiding van Ramaphosa self sal staan, en sal insluit
John Steenhuisen van die DA, Pieter Groenewald van die VF+ en ook iemand van AgriSA en BUSA.
Hierdie afvaardiging gaan die Trump-administrasie probeer wysmaak dat die onteiening “ordelik en in
lyn met die grondwet” sal geskied. Of Steenhuisen, Groenewald en Agri SA die moed sal hé om die
Amerikaners daaraan te herinner dat die ANC gepoog het om dié hoogheilige grondwet te wysig om by
hulle bose diefstalplanne uit te kom, sal maar eers gesien moet word, want dit sal die werklike bedoel-
ing van die wet openbaar. Voorlopig sukkel hulle nog om by die Withuis uit te kom.

Daarom kan die geskiedkundige verloop van grondbesit in Suid-Afrika nie oorbeklemtoon word nie,
vandaar hierdie reeks van dr. Basson.

Tussen Twee Vryheidsoorloé

Alhoewel die Oranje-Vrystaat 'n onafhanklike republiek was, was daar steeds
'n sterk Engelse element teenwoordig. Selfs in die hoofstad, Bloemfontein, was
daar in daardie jare 'n sterk Engelse element. Toe sir George Grey probeer het
om 'n verenigde Suid-Afrika tot stand te bring en dit in 1858 in die Volksraad
ter sprake gekom het, is vereniging met 'n meerderheid van een stem aanvaar.
Die Britse regering het egter nie Grey se gedagterigting gesteun nie, en daar
het niks van gekom nie. Toe Carnarvon in die sewentigerjare weer probeer
het om 'n federasie-skema deur te voer, het die Vrystaat dit teengestaan, hoof-
saaklik vanweé die behandeling wat hy tydens die diamant-kwessie van die
Britte ontvang het. Intussen is die Afrikaner-element aansienlik versterk.

Die Konvensiebeleid van die Britte, waarvolgens aan Transvaal en die Vry-
staat afsonderlik onafhanklikheid toegestaan is, het verhoed dat hulle daarna
kon verenig. Dit is statutér bepaal. Nogtans het MW Pretorius pogings aange-
wend om die twee republieke te verenig. Op 'n stadium was hy president van
albei republieke gelyktydig. Onenigheid tussen die burgers en Britse waar-
skuwings dat dit nie in ooreenstemming met die twee konvensies was nie, het
dit laat misluk. Elkeen het sy eie koers ingeslaan.

e Nogtans was die lotgevalle van die twee republieke grootliks ineen geweef,
veral omdat hulle dieselfde nasionalisme gedeel het. Alhoewel die Vrystaat nie

c /V' ‘éeé’"‘- 'n deelgenoot van die Eerste Vryheidsoorlog was nie, het hulle nogtans ’n kom-
mando onder genl. Christiaan de Wet gestuur om hul landgenote by te staan.
Alhoewel nie prominent nie, was hulle teenwoordig by Majuba. Aangesien die

Oranje-Vrystaat nie betrokke was by die probleme van die ZAR
nie, soos die Eerste Vryheidsoorlog, die ontdekking van goud en
die Uitlander-probleem, het die Vrystaat’'n tydperk van rus en stille
ontwikkeling binnegegaan.

Uit simpatie met die ZAR het hulle in 1897 met hulle ‘n offen-
siewe-defensiewe verdrag gesluit. In hierdie tydperk van kalmte
en groei het die Oranje-Vrystaat ontwikkel tot 'n model-repub-
liek.

Die ZAR skerm vir
sy gebiedsintegriteit

Bedreigings

Die probleem dat die Sandrivierkonvensie nie besliste grense
vir Transvaal neergelé het nie, maar slegs vaagweg verklaar het
dat die Vaalrivier die grens sou wees, het spoedig tot botsende
belange gelei. Immers, die enigste vaste grens, die Vaal, het juis
skei-ding gebring tussen die twee gebiede wat vrugbaar sou kon
saamwerk, naamlik Transvaal en die Vrystaat.

Andersyds het die ZAR aan al sy ander grense struwelinge
met die Britte op die lyf geloop. Aan die weste, waar MW Preto-
rius tot aan die Ngamimeer sy grense wou proklameer, het hy
gebots met die Britse ideaal om die sendelingpad na die noorde
oop te hou.

In die noorde het hy met Rhodes se imperialistiese ideale in
botsing gekom. Sy pogings om na die ooste uit te brei om’n hawe
te bekom, was in stryd met juis dit wat die Britte wou verhoed.
Hier het die verskille oor Swaziland en Zoeloeland gegaan.

Utrecht

Volkslied van den Oranje-vrijstaat:

Heft, Burgers, 't lied der vrijheid aan
En zingt ons eigen volksbestaan!
Van vreemde banden vrij,

Bekleedt ons klein gemenebest,

Op orde, wet en recht gevest,

Rang in der Staten rij.

Rang in der Staten rij.

Al heeft ons land een klein begin,
Wij gaan met moed de toekomst in,
Het oog op God gericht,

Die niet beschaamt wie op Hem bouwt,
Op Hem als op een burcht vertrouwt,
Die voor geen stormen zwicht.

Die voor geen stormen zwicht.

Zie in gena’ en liefde neer

Op onze President, o Heer!

Wees Gij zijn toeverlaat!

De taak, die op zijn schouders rust,
Vervulle hij met trouw en lust

Tot heil van volk en staat!

Tot heil van volk en staat!
Bescherm, o God, de Raad van’t land,
Geleid hem aan Uw vaderhand,
Verlicht hem van omhoog,

Opdat zijn werk geheiligd zij

En vaderland en burgerij

Ten zegen strekken moog’!

Ten zegen strekken moog’!

Heil, driewerf heil de dierb’re Staat,
het Volk, de President, de Raad!
Ja, bloei’ naar ons gezang

De Vrijstaat en zijn burgerij,

In deugden groot, van smetten vrij,
Nog tal van eeuwen lang!

Nog tal van eeuwen lang!

Nadat die Voortrekkers in 1847-48 Natal verlaat het, het’n groepie van hulle hul in 1852 aan die Buffelsrivier
gevestig. n Formele ooreenkoms is in 1854 met Mpande bereik oor die afstand van die grond aan hulle.
Dit is afgerond met die betaling van 100 beeste.

Hierop is'n tipiese Voortrekkerbestuur saamgestel met AT Spies as landdros en vier heemrade. Toe inlywing
by die Transvaal ter sprake gekom het, het verdeeldheid ingetree. Een groep wou by Lydenburg inskakel, en
een by die ZAR. In 1858 het die Lydenburg-voorstel voorkeur gekry en het Utrecht daar ingeskakel.

Toe Lydenburg in 1860 met die ZAR verenig is, het Utrecht ook deel van die eenheid uitgemaak.

Stellaland en Goosen

Volgens die Pretoria Konvensie is twee Swart kapteins, wat die goedgesindheid van die ZAR geniet het,
aan sy wesgrens afgesny, nl. Mosjesje en Masau. Hulle het met twee Britsgesinde kapteins in botsing
gekom, naamlik Montsioa en Mankoroane. Blanke boere en Britte uit Griekwaland-Wes het hul onder-
skeie bondgenote te hulp gesnel. Die Boere het die beste daarvan afgekom, en as beloning is twee
stukke grondgebied aan hulle geskenk. Goosen is in 1882 met Rooigrond as setel gestig met N. Gey
van Pittius as president, en Stellaland in 1883 met Vryburg as hoofstad en GJ van Niekerk as president.
Pres. Paul Kruger wou graag die Boeregebiede by die ZAR inlyf, terwyl Rhodes hulle as deel van die
Kaapkolonie wou annekseer. Die Londense Konvensie in 1884 het nie inlywing van hierdie gebiede by
die ZAR toegelaat nie.

Hierna is eerw. John MacKenzie as Britse resident in Betsjoeanaland aangestel. Hy het sy magte heelte-
mal oorskry deur Stellaland en Goosen te annekseer en hulle by Betsjoeanaland in te lyf. Dit was nie in
ooreenstemming met Rhodes se ideale nie, naamlik om hulle by die kolonie in te lyf, en die anneksasie

is ongedaan gemaak. s
Terwyl Rhodes persoonlik Stellaland toe is om daar onder- u
soek in te stel, het ds. SJ du Toit namens die ZAR die Vierkleur
in 1884 in Goosen gehys. Daar is egter so 'n storm ontketen
dat Kruger die inlywing nietig verklaar het. Vervolgens het
maj. Charles Warden in 1885 die hele Betsjoeanaland, Stel-
laland en Goosen inkluis, geannekseer. Die suidelike deel, met
die Molopo as grens, is as 'n kroonkolonie onder die bestuur
van die Kaapse Hoé Kommissaris geplaas, terwyl die gebied
noord van die Molopo 'n Britse protektoraat geword het. : ?. =
In 1895 is die suidelike gebied, wat Stellaland en Goosen [ /(¢ Il e Vi =
ingesluit het, by die Kaap ingelyf. Alhoewel in Britse hande, Die Zuid-Afrikaansche Republiek
het dit blanke gebied gebly. Die noordelike deel, die protekto- van 1871 - 1884
raat, het Swart gebied gebly en het in 1966 as Botswana n
onafhanklike staat geword.

. omanjEvmvTasT |

Rhodesié (Zimbabwe)

Die bedreiging van die Matabeles noord van die Limpopo was steeds 'n wesenlike gevaar. Dit het tot
gevolg gehad dat Hendrik Potgieter in 1842 en 1847 weer met groot sukses strafekspedisies teen hulle
onderneem het. Mzilikazi (Silkaats) het in 1853 'n verdrag met die ZAR gesluit waarvolgens hy onder-
neem het om nie weer teen enige swart stamme suid van die Limpopo op te tree nie.

Hierdie vriendskapsband met die ZAR is deur sy opvolger, Lobengula, voortgesit en die Boere is
toegelaat om gereeld oorkant die Limpopo te kom jag. Waar die ZAR deur die Londense Konvensie ver-
bied is om verdrae met swart stamme in die ooste en weste te sluit, is niks oor die noorde gesé nie. Hy
kon dus soontoe uitbrei as hy wou.

In 1887 het die Grobler-traktaat vroeére ooreenkomste tussen die ZAR en die Matabeles bekragtig.
Albei se onafhanklike status is erken, en Transvaalse Boere sou vrye toegang tot die gebied noord van
die Limpopo hé.

Rhodes was erg gesteurd oor dié verdrag, en hy het agtereenvolgens in 1888 vir Moffat en Rudd ge-
stuur om met Lobengula te onderhandel. Lobengula het toe die Groblerverdrag gerepudieer en konses-
sies vir mineraalontginning aan Rhodes toegestaan. Gevolglik het Rhodes in 1889 die British South
Africa Company gestig om die gebied noord van die Limpopo te ontgin. Dit het tot twee bloedige oor-
loé met die Matabeles gelei, naamlik in 1893 en 1896. Die Matabeles is verpletterend verslaan.

So het Rhodesié ontstaan met as suidgrens die Limpopo. Sodoende is Transvaalse uitbreiding na die
noorde aan bande gelé en het die Limpopo die vaste noordelike grens van die ZAR geword.

Die Nieuwe Republiek

Aan die ooste van die ZAR was die doelstelling om die see te bereik om sodoende onathanklik van Britse han-
delsweé te word. Een van die moontlikhede was om deur Zoeloeland die see by St. Luciabaai te bereik.
Alhoewel nie toe die doel nie, het verwikkelinge in Noord-Natal tog die moontlikheid hiervoor geopen.
Na die dood van Cetshwayo, opperhoof van die Zoeloes, het 'n opvolgingstryd gevolg, en in 1884 het
genl. Lucas Meyer vir Dinizulu gehelp om aan bewind te kom. Hiervoor is hulle met grondgebied beloon
en het Meyer die Nieuwe Republiek met Vryheid as hoofstad gestig. Hulle het ook 'n protektoraat oor
Zoeloeland verkry.

Hierdie verwikkelinge het die deur deur Boeregrond na St. Luciabaai geopen. Intussen het Dinizulu deur’n
ooreenkoms St. Luciabaai aan Adolf Schiel afgestaan. Die Boere het goeie verhoudinge met die Duitsers
gehad, en die verkryging van hawegeriewe het baie belowend gelyk.

Die grootste vrees wat Brittanje in hierdie jare gehad het, was juis dat die Boere en die Duitsers tot'n
verstandhouding kon kom. Hulle het internasionaal beswaar teen hierdie verwikkelinge aangeteken en
selfs 'n oorlogskip na St. Luciabaai gestuur en die Union Jack gehys.

Na lang diplomatieke onderhandelinge het Brittanje St. Lucia by die Duitsers geruil vir grondgebied
aan die Goudkus. Met die ZAR het hulle die ooreenkoms aangegaan dat die ZAR sy protektoraat oor
Zoeloeland laat vaar, maar daarteenoor die reg verkry om die hele Nieuwe Republiek by die ZAR in te
lyf. Dit het in 1888 plaasgevind. Die jaar vantevore, 1887, het Brittanje Zoeloeland geannekseer.

In 1903 is die hele Vryheid-distrik weer by Natal ingelyf.

Die Klein Vrystaat

Die enigste hawe wat die ZAR nog moontlik kon bereik, was Kosibaai. Dit was in Tongaland, wat beteken het
dat die gebiede van Zambaan en Umbegisa tussenin gelé het. Alhoewel onbeset, het Brittanje aan-
spraak gemaak op die hele kusgebied vanaf Natal tot by die Portugese gebied as Britse invloedsfeer.
Dit was egter baie vaag.

Swaziland onder opperhoof Umbandien, is erken as Transvaalse grondgebied en die ZAR het vanaf
sy stigting in 1881 daaroor regeer. Die Pretoria Konvensie het Swaziland egter onafhanklik verklaar, met
die gevolg dat die ZAR geen verdrae met swart kapteins daar mag gesluit het nie. Die lot van Swazi-
land is daarna verseél deur drie konvensies tussen Brittanje en die ZAR.

Die Eerste Swazilandse Konvensie van 1890 het bepaal dat die ZAR hom onttrek uit die gebied noord
van die Limpopo in ruil vir’n weg na die see deur Swaziland. Laasgenoemde is egter nie op skrif gestel
nie, en Kruger is deur die Britte mislei. Swaziland sou onafhanklik bly onder gesamentlike ZAR en Britse
bestuur, terwyl die ZAR toegelaat sou word om 'n spoorweg na die gebied van Zambaan en Umbegisa
te bou.

Die Tweede Swazilandse Konvensie van 1893 het weer bepaal dat die ZAR afsien van enige
aanspraak op die gebied noord van die Limpopo. Die keer is egter bepaal dat die ZAR slegs na Swazi-
land kan uitbrei mits die Swazi’s daartoe instem.’n Spoorweg van Swaziland na Kosibaai sou ook slegs
toegelaat word met Britse instemming. Die Swazi’s wou nie toestem om by die ZAR ingelyf te word nie.
Met die Derde Swazilandse Konvensie was dit nie meer nodig om Swazi-toestemming te verkry vir die
inlywing van hul gebied nie. Daar is egter bygevoeg dat 'n spoorlyn van Swaziland na Kosibaai slegs
toegelaat sou word na nog ’n konvensie. Die ZAR was hierna baie optimisties oor die vooruitsigte.

Tussen Swaziland en Kosibaai het die gebied van Zambaan en Umbegisa gelé. In 1894 het Brittanje
dié gebiede uit die bloute geannekseer en die weg van die ZAR na die see permanent afgesny. Alle
proteste van Kruger hieroor het op dowe ore geval. Die enigste manier waarop die ZAR nou die see kon
bereik sonder tussenkoms van die Britte, was na Delagoabaai wat in die hande van die Portugese was.
Daarom het Kruger voorkeur gegee aan die aanlé van 'n spoorlyn na dié hawe. Dié is in 1895 voltooi.
Die enigste werklike gebiedsuitbreiding wat die ZAR in die hele proses verkry het, was die Klein Vry-
staat. Die eienaardige naam van die gebied is toe te skryf aan sy kenmerkende niertjievormige grense,
presies soos die Oranje-Vrystaat.

Reeds in 1877 het’'n aantal Boere 'n stuk grond van Umbandien, die opperhoof van Swaziland, gekoop
vir beeste en saels. Dit was 'n klein gebied, 15 000 morg, en 100 Boere het hulle daar gevestig. 'n Drie-
manskap onder Johan Bezuidenhout het die gebied bestuur en alle regeringsmagte uitgeoefen. Hulle
het egter geweier om 'n moordverhoor te hanteer, en gevra dat hulle by die ZAR ingelyf word. Dit het in
1890 met die Eerste Swazilandse Konvensie plaasgevind.

(Word vervolg)

s “Sy doodkry was (nog steeds) nie” A

'n Stel van 8 DVD’s (ook op 'n geheuestokkie)
oor die politieke ontwikkeling oor die afgelope
50 jaar en die rol van die HNP om die
oorgawe aan die ANC te probeer keer.
Die vertellings word gestaaf deur
unieke foto- en lewendige video-materiaal
uit dié era.

R800 per stel van 8 DVD’s
(netjies verpak) of 'n geheuestokkie.

. G
1S)kive
Volksdiens
2019

6 Die Afrikaner 11 April 2025

admin@hnp.org.za Tel. 079 752 4898

Debietorderopdrag

Titel: | Prof.] [ Dr. | [Mnr.] [Mev.] [ Mej.]

Van en Voorletters:

Adres: Sel.
E-pos

Poskode:

ID Nr: Datum:

AAN: Die Afrikaner, Posbus 18826, PRETORIA-NOORD, 0116.
Geagte Meneer MY OOREENKOMS: MAANDELIKSE BYDRAE
Die besonderhede van my/ons* bankrekening is soos volg:

BANK

TAKNAAM EN DORP

TAKNOMMER: REKENINGNOMMER:
TIPE REKENING:  [Tjek|  |Transmissie| [ Spaar
BEDRAG: R ( Rand) in woorde

Ek/Ons* versoek hiermee, “dra dit aan u op”, en magtig u om my/ons* rekening by bogenoemde bank (of ‘n ander bank of
tak waarheen ek/ons* my/ons* rekening mag oorplaas) met bostaande bedrag te debiteer ten opsigte van bogenoemde
ooreenkoms op die dag van elke maand met ingang . Alle sodanige onttrekkings uit
my/ons* bankrekening deur u word behandel asof dit deur my/ons* persoonlik onderteken is.

Ek/Ons* stem toe om enige bankkoste met betrekking tot hierdie debietorderopdrag te betaal. Hierdie magtiging kan deur
my/ons* gekanselleer word deur aan die HNP skriftelik dertig dae kennis te gee, maar ek/ons* verstaan dat ek/ons* nie
op ‘n terugbetaling van bedrae geregtig is wat u onttrek het terwyl dié magtiging van krag was nie. Die ontvangs van hier-
die opdrag deur u word as ontvangs daarvan deur my/ons* bank (soos die geval mag wees) geag.

Onderteken te op hierdie dag van 2024.

HANDTEKENING *Skrap wat nie van toepassing is nie

Woord en wéreld
Wat beteken: Vrede met God?

Deur Dr. Gideon Grobler

Skrifgedeelte: Rom. 5:1 “Omdat ons dan uit die geloof geregverdig is, het ons vrede by God deur onse
Here Jesus Christus;”

Oordenking:

So van die laaste dele van hoofstuk 3 (vers 21) af, die hele hoofstuk vier, leer ons dat redding deur
genade alleen kom. In hoofstuk vyf sien ons wat die uitwerking van geloof deur genade alleen is. Hoof-
stuk vyf is geweldig gelaai met teologiese waarhede. Ons staan in dié oordenking net by vers een stil.
Paulus gee vir ons in dié hoofstuk verskillende sake wat gebou is op ons redding deur genade alleen.
Hiervan gaan ons net by die eerste een uitkom. Vrede met God!

Watse onvrede was/is daar dan waarvan ons verlos moet word?

Kom ons kyk net eers wat hierdie vrede nié is nie. Hierdie vrede is nie ‘n gevoel nie! Hierdie vrede is
nie ‘n soort skietstilstand nie, Hierdie vrede het niks te doen met vrede wat ek ervaar nie! Hierdie vrede
is nie ‘n emosie nie! Hierdie is nie ‘n subjektiewe vrede nie, maar ‘n objektiewe vrede. Hierdie vrede wil
iets sé van ‘n verhouding. Dit is ‘n eienskap van die verhouding tussen my en God. ‘n Eienskap wat tot
stand gekom het op grond van die geloof alleen wat gebore is uit genade alleen.

Van geboorte af, van bevrugte eisel af, was u en ek vyande met God! 10 “Want as ons, terwyl ons
nog vyande was, met God versoen is deur die dood van sy Seun,...”; Rom. 8:7 “omdat wat die vlees
bedink, vyandskap teen God is; ...”

Ons moet besef dat die mens sonder Christus, ‘n vyand van God is en God is sy vyand! Anders as wat
die wéreld wil verkondig dat God vir almal lief is. Sonder Christus is God nie vir my lief nie, inteendeel,
Hy haat my en ek Hom. Dit is dus nie korrek op teen die kerk se muur of op groot borde, of teen die berg
te skryf: “God is lief vir jou” nie. God is lief vir Sy kinders, maar haat sonde en haat die sondaar!

Daar is oorlog tussen God en die sondaar! Die vrede waarvan Paulus hier praat, is gebaseer op ‘n
nuwe verhouding wat tot stand kom wanneer iemand tot geloof kom. Die vrede is nie ‘n gevoel nie,
maar ‘n toestand! Die toestand van sake tussen die ongelowige en God is vyandskap/oorlog. Die toe-
stand van sake tussen God en die gelowige is een van vrede. ‘n Vrede wat totaal deur die bemiddelaars
werk van Christus tot stand gekom het.

‘n Waarheid wat met die feit dat die ongelowige ‘n vyand van God is, saam loop, is die feit dat die on-
gelowige, die Bybel ook haat!

Moet dus nie verbaas wees as in ons dag gesé word dat jy nie nét die Bybel in jou gemeente kan
verkondig nie. Die mense hou nie daarvan nie. Jy moet bietjie verwys na slim sielkundiges, na filosowe!
Daarteen is die mense nie gekant nie. Die ongelowiges gaan nie daarop reageer nie, dus neem weg
die Bybel en kry iets waarop die ongelowige wéreld wél gaan reageer.

As antwoord daarop in die eerste plek. Die primére doel van die erediens is sodat die gelowiges kan
voedsel kry vir hulle pad vorentoe en nié primér vir die ongelowiges nie.

Tweedens ‘n ander waarheid: Johannes 6:44 sé: “Niemand kan na My toe kom as die Vader wat My
gestuur het, hom nie trek nie; en Ek sal hom opwek in die laaste dag.” Reeds hiér begin die pad van:
deur die genade alleen! Niks, niemand, nie die slimste ségoed of aanhalings van populére mense nie, nie die
mees moderne musiek sal enigiemand tot geloof bring as die Vader in die hemel hom/haar nie na Chris-
tus toe trek nie! Want die toestand van sake is dat daar oorlog tussen die ongelowige mens en God is, hulle
haat mekaar! Dit is die natuur van die mens om die Bybel, en wat God s'n is, te haat, want hulle haat God!

In Johannes 8:44 sé Jesus vir die ongelowige skare: “Julle het die duiwel as vader, en die begeertes
van julle vader wil julle doen.” 1Johannes 5:19 “Ons weet dat ons uit God is en die hele wéreld in die
mag van die Bose 1€.”

Verstaan ons dat mense die Bybel verwerp? Dit is nie ‘n akademiese saak nie, dit is ‘n werklikheid!

Hierdie saak is s6 diep gewortel in die mens, dat daar selfs onder gelowiges ‘n weerstand teen die Bybel
is. Onthou, die weergebore mens, verloor ongelukkig nie daardie hunkering om te sondig nie. Jy is in

staat gestel om oor die sonde te heers, maar die hunkering bly daar om verskillende redes. Daarom hoor
ons hierdie haat teen die Bybel, sélfs in die kerk. Daar, (in die kerk) sal dit nie haat genoem word nie,
maar die een of ander mooi klinkende verdraaiing van die ware feit dat die mens die Bybel haat en
selfs gelowiges dikwels ‘n weerstand daarteen het.

Daar is ‘n magdom Bybel gedeeltes waarin die dnvrede, die oorlog van God teen die sondaar, soos die
Bybel dit uitspel, gestel word. Die spasie laat nie toe dat ons hulle hiér kan aanhaal nie, maar doen uself die
guns en gaan lees hulle: Eks. 22:24; Deut. 32:21; Jos. 23:16; 2Kon. 22:13; Jes. 13:9; Jes. 63:3; Jer. 21:5&6;
Nah. 1:2 ; Ook in die Nuwe Testament, behalwe die bogenoemde gedeeltes ook nog Rom. 1:18; en nog
ander.

Ons teksvers sé: Rom. 5:1 “Omdat ons dan uit die geloof geregverdig is, het ons vrede by God deur
onse Here Jesus Christus;”

Hoor u van watse vrede hier gepraat word? Omdat Christus in die gelowige se plek, die volle gereg-
tigheid geleef het, gesterf het, opgestaan het, terug is hemel toe, is die gelowige van al hierdie woede,
oorlog vrygestel, hy het vrede by God! Christus het hierdie oorlog van die Vader, wat teen jou en my
moes wees, op Hom geneem. Dit is die groot lyding van Christus, Hy moes die vader se vyandskap ver-
dra, die oorlog van sy Vader teen die sondaar en die sonde. Hy het dit honderd persent gedoen, daarom
het die gelowige nou vrede met God!

Gebed: Onse Vader in die hemel hoog, dankie vir die vrede wat ons met U kan hé, danksy die ver-
soeningswerk van U Seun, ons Verlosser, Jesus Christus die Messias! .

Ons Volksdigters

Jan F E Celliers (5)

AMEN

Dolf Buitendach Nie soos 'n storm wat woel,
dog onkeerbaar en koel —
Jan F E Celliers se gedigte oor ons volkshelde, soos die Vaal se vioed gly, -
president Steyn, generaal De Wet, Jopie Fourie is dis hy!
in die vorige artikels geplaas; kom ons luister wat
die digter oor president Paul Kruger te sé het: Simsonkragtig gepees
soos die korpos, die gees.
Wie die weg ons berei

Kruger wat tot vryheid sal lei,

dis hy!

Soos 'n berg, ongebuk,
breed en bonkig van stuk,

dis hy!

Uit : Die Lewenstuin (Van Schaik)

President Paul Kruger het na vore getree in een

Die gelaat, hap vir hap
uit die kranse gekap,
elke kerf, elke knou
harde noodlot se hou;
elke moet, elke merk
vryheidsvyand se werk,
dis hy!

Groot-simpel gerig

deur die Woord as sy lig.
Sonder traan, sonder lag,
stil en stoer in sy krag.
Maats-egaal in sy daad,
wysheidswigtig sy raad, -
suinig woord, raak en kort
s00s ’'n skoot uit ’n fort.

van die grootste krisisse in sy volk se geskiedenis.
Dit was 'n moeilike besluit om oorlog te verklaar
teen die Britse Ryk wat die Zuid-Afrikaansche Re-
publiek in 'n oorlog gedwing het onder druk van sy
geldsugtige landgenote wat nie die Republiek se
goudvelde kon weerstaan nie.

Mag die Boere-Afrikanervolk weer die regte leiers
vind in die toestand waarin hy tans verkeer. Die
skielik nuwe belangstelling, veral uit die VSA, wat
na vore kom oor die toestand in ons land en die
rassisme teen die Afrikaner skep nuwe hoop. Die
klimaat was sedert 1994 nie so gunstig vir die
Afrikanervolk se vryheidstrewe nie en ons kan
maar net bid en werk vir die nodige genade en
volksleierskap.

Vanaf die lessenaar van die Hoofsekretaris

ANC-vernietigingswerk

Hermanus van der Schyff

Ons gaan vandag verder met mnr. Jaap Marais se
uittreksel uit sy toespraak.

"Daar is natuurlik korttermyn-ontwikkelings, medium-
termyn en langtermyn. Dit is moeilik om 'n grens te
trek tussen korttermyn, mediumtermyn en lang-
termyn. Maar oor die korttermyn kan u aanneem
die land en die samelewing gaan beheers word
deur misdaad. Misdaad gaan nie afneem nie, want
die respek vir gesag en orde het verval. En in 'n
bevolking waar grense afgebreek word en mense
nie meer deur sterk sosiale bande gebind word nie,
ken mense mekaar al minder en word die sosiale
afkeer van misdaad al meer uitgeskakel. Namate
die misdaad toeneem, sal dit waarskynlik lei tot 'n
al hewiger soort oorlog in Suid-Afrika bo-oor die et-
niese grense, maar ook tot versameling van mense
wat hulleself sal moet beskerm. Die Readers Digest
het onlangs vanjaar bevind dat Suid-Afrika die moord-
dadigste land in die wéreld is."

Mnr. Marais gaan dan voort en noem misdaad-sta-
tistiek van 1995. Soos ons die afgelope tyd gesien
het, het misdaad so gestyg, dat dit baie hoér is as
in 1995. Daar word meer mense in Suid-Afrika per
jaar vermoor as in sommige lande waar daar 'n
oorlog aan die gang is.

Mnr. Marais sé dan: "Hierdie regering is nie in staat
om mense se eiendom en lewens te beskerm nie.
“Naas die misdaad en wat die nouste verband daar-
mee hou, is die ekonomiese toestand. Daar is
geen manier waarop die ekonomie deur die rege-
ring reggeruk kan word nie."

Die afgelope dertig jaar het hom reg bewys. Misdaad
is buite beheer en die ekonomie wankel op die af-

grond. Die ANC het nie net hierdie twee lewens-
belangrike items vernietig nie, maar ons Afrikaanse
taal, kultuur en lewenswyse word ook vernietig. As
ons net na die afgelope paar maande se wette wat
onderteken is kyk, sien ons hoe hulle met die Bela-
wet ons skole aanval en Afrikaans op skool wil
vernietig. Die Nasionale Gesondheidswet wil ons
dokters en hospitale sy werkwyses vernietig en
ons as belastingbetalers sal daarvoor moet betaal.
Die ANC het met die Onteieningswet nader daar-
aan gekom om ons Blankes se eiendomme en
veral plase sonder vergoeding te onteien.

As ons kyk hoe die ANC die partye in die RNE die
afgelope week rakende die begroting waarteen
baie partye, veral oor die verhoging van BTW se
verhoging beswaar gemaak het, is dit duidelik dat
die ANC dink dat net sy beleid en sienings korrek
en aanvaarbaar moet wees. Die DA, VF Plus, EFF
en selfs die MK partye se besware is net verwerp
en met ander kleiner partye is saamgewerk om die
besluit te kry om die BTW en ander dele van die
begroting goedgekeur te kry.

Dit wys net weer dat die ANC steeds nog aan sy
terroriste beginsels verbind is en glo dat hy alleen
Suid-Afrika moet regeer. Hoe die VF Plus veral
besluit het om saam met die ANC te werk, het hulle
nou gebyt. Hulle sal nou mooi moet besluit wat
hulle gaan doen. Gaan hulle in die RNE bly, gaan
hulle skeur met 'n deel wat in die parlement bly en
'n deel wat wegbreek, of gaan hulle uittree uit die
RNE uit. Die kiesers was gewaarsku oor die poli-
tieke pad van die VF Plus, maar hulle het nie ge-
luister nie. Wat die kiesers in die toekoms gaan doen,
hoop ek sal wees om terug te keer na ‘n Afrikaner-
Nasionalistiese basis en nie weer vir die VF Plus te
stem nie.

HUTTEN-
BUCHDIENST

Posbus 70770, Die Wilgers, 0041
Vuurklipstraat 541, Die Wilgers
www.hutten.co.za
hutten.buchdienst@gmail.com
072 229 2148

Lesers sé hul sé

Lesers is welkom om kort briewe en menings te stuur aan
vandegraafhenk@gmail.com vir publikasie in Die Afrikaner.

Die redaksie behou ten alle tye die reg voor om briewe te plaas
of nie te plaas nie, of om briewe te verkort en taalkundig te
versorg. Briewe met ’'n lasterlike of kwetsende inhoud sal nie
vir publikasie in aanmerking kom nie. (Red.)

Die Afrikaner Boek

Sjoe, Die Afrikaner word nou sé dik, ons sal nou
moet begin praat van Die Afrikaner-boek!!

Dankie, redakteur en alle medewerkers, vir al die

lekker te lese in die jongste boek. Ek hoop ek sal

alles gelees kan kry voor die volgende Afrikaner-

boek gepubliseer word...!!
Johan Wiesner
Verwoerdburg

Kommunistiese strategie

Die ANC, by monde van Fikile Mbalula, het die uit-
spraak gemaak dat daar nie meer plek in Suid-Afrika
vir die EFF se lied "Kill the farmer, kill the Boer" is nie.

Of hulle die VSA (Trump) wil kalmeer, en of hulle
stemme wil werf vir volgende jaar se plaaslike ver-
kiesing, weet ons nie. Dit is wel interessant dat die
ANC nou so kalm wil optree. Is dit maar weer die
kommunistiese manier van twee treé vorentoe en

I)
een tree terug” H van der Schyff
Pretoria

Geen Leedvermaak...

Pa en Ma het my jare gelede, toe ek nog net klip-hoog
was, geleer dis nie mooi om leedvermakerig te wees
nie; ‘n mens verlekker nie jouself in ander se
smarte nie...

Ek het mooi geluister: ek was NOG NOOIT leed-
vermakerig teen enigiemand nie (veral nie die aand
van Sasolburg nie)... Maar, man!!, die vet weet, dis
verskriklik moeilik om nie vandag lekker te kry nie ...
Tot in jou kleintoontjie nie. Oor die Groot Slag van
die Begroting, daardie een van 2 April 2025, wat
so skouspelagtig terug-ontplof het in die gesigte
van die Groot Asjulleditaanvaardanloopons-Demo-
kratiese-Vuurspoegters-en-hulle Plusmaatjiesse
Nasionale Eenheidse-dingesse nie. Ons moet nou
maar net sien of daardie lope geloop gaan word...
Ek twyfel. Die gatsak, sien...

Maar terug by die vermakerigheid: Wat my moeilik
s6 moeilik maak, is dat dié gebeure my gedagtes

so ‘n bietjie laat teruggaan het na ‘n in-Verwoerd-se
voetspore-party en ‘n “wen’party-kraaierye in die
70’s, 80’s en 90’s, oor sekere partye se verlore de-
posito’s en so. Toe niemand wou luister na daardie
deposito’ers se waarkuwings, t6é al, nie. Dié jare toe
daar, glo, nog “apartheid” was. Daardie “afskuwelike”
“apartheid” wat vervang moes word met die démou-
kréttiekse wonder geneesmiddel Whanmanwhan-
wout; daardie wonder-toormuti wat glo alle apartheid-
sleggemaakte iepekénners sou herstel. Wat Xanadu
en Utopia op ons sou laat neerdaal. En veral toe hulle
ook nog boonop daardie ridder-got; daardie got
met die trippel 6 in sy nommer, kry om alles, wat die
sleg apartheid sleg gemaak het, weer reg te toor.
Nietemin, daai Whanman-dingesmuti is toe gekry.
En almal — amper almal — het gejuig en gejubel
daaroor. Maar net gou begin dit toe blyk dat dié muti
se newe-effekte tog maar al die tyd nie so lekker is
nie. En of die eenhede, veral die nasionales, wat daar-
uit gebore is, nie so lekker wou vlot nie. Dat koalisies
nie so lekker daarin wou koaleer nie. Toe begin dit
blyk dat Nasionale Eenhede eintlik Nasionale Baie-
hede, Nasionale Tweespalthede is. Toe raak die
kraaierye stil; toe begin 0é oopgaan dat WWhanman-
whanwout-muti toe tog NIE so wonderlik is nie. Dat
gedwonge huwelike NIE werk nie. Dat leeu en olifant
NIE KAN meng nie. Dat — o gaats!!! — apartheid
dalk tég maar die antwoord is (al sou jy ook nie eers
met ‘n middeleeuse pyn-rekbank daardie erken-
ning uit Eenheides gemartel kry nie...). Toe begin
die jakkalsdraaie en esse kappe om te verduidelik.
Aan die kiesers... hoekom jy NIE jou vuurspoeg
spoeg nie; hoekom jy nie maar jou Plus ‘n Minus
maak nie; hoekom jy nie loop nie. Nes met die BE-
LAsondervergoedinggesondheids wet, toe die “ver-
skonings” vinnig-vinnig uitgedink is. .. Die gatsak, sien!
Maar moet my nie verkeerd verstaan nie: ek is
glad nie leedvermakerig nie. O nee!!
Ek onthou maar net so ‘n bietjie...
Johan Wiesner
Verwoerdburg

Dankie vir bydraes

As die hoofsekretaris van die HNP wil ek die mense
bedank wat finansiéle bydraes gelewer het na die
vorige briewe oor die finansi€le situasie van Die
Afrikaner.

Ek moet egter byvoeg dat die bydraes min was
en dat ons regtig groter ondersteuning benodig. Ek
doen dus weer eens 'n beroep dat ons lesers dit ern-
stig oorweeg om skenkings aan Die Afrikaner te
maak, veral omdat daar geen verpligte intekengelde
betrokke is nie en die publikasie gratis versprei word.

H F van der Schyff, Hoofsekretaris: HNP

Herstigte Nasionale Party

Tel 079 752 4898
e-pos: hnpvansa@gmail.com

Aansoek om Lidmaatskap

Ek, die ondergetekende, verklaar hiermee plegtig dat die grondslag, doelstellings en beginsels van
die Herstigte Nasionale Party ten volle onderskryf en my aan die grondwet onderwerp.

Titel:  [Prof| [Dr | [Mnr| [Mev] | Mej]

Van en Voorletters:

Adres: Sel.no.:
E-pos:

Poskode:

ID No:

Vaardigheid/Beroep:

Ledegeld: [ ] (D/O)R50 p/m)

Handtekening: Datum:

Goedkeuring van Lidmaatskap

Datum van toelating: Ledegeld betaal:

(Get.) Werwer (HNP-lid):

Bankbesonderhede:
ABSA Tjekrekening: 020770880 Rekeningnaam: Spitskopfonds Verwysing: U naam en van

Kantoorgebruik:

Datum waarop aansoek ontvang is: Lidnommer:

Datum waarop ledekaart aan lid gestuur is:

Dit was weer 6 April, wat volksnasionaliste altyd
sal onthou as Van Riebeeckdag.

Dié naam het, as Sarel reg onthou, reeds in die
John Vorster-tyd verdwyn om plek te maak vir
“Stigtingsdag”. Dit was om die Engelse se “Set-
laarsdag” daarby in te skakel. Die Engelse moes
tog maar altyd gepaai word, al het hulle in die 1960-
referendum teen Republiekwording gestem, en in
die 1992-referendum Ja gestem het vir FW de Klerk
se oorgawepolitiek.

Dit was vir Sarel hierdie jaar opmerklik hoeveel
herinneringe aan Van Riebeeck se landing aan die
Kaap op sosiale media versprei was. Van ernstige
boodskappe, soos dié van prof. Koos Malan:
“Vreug-devolle en vervullende 6 April aan almal.
Dit is Van Riebeeckdag, of soos Van Wyk-Louw
die dag beskryf het ‘Beskawingsdag’!”

Dan was daar ander met ‘n tong in die kies: “Vandag
is 6 April — die dag wat daai ‘skelm’ Jan van Riebeeck
hier kom land het aan die Kaap! Hier was NIKS...
toe kom STEEL hy die NIKS en begin IETS!!”

Of dié een, waar net so ‘n klomp waarheid agter
die grap versteek is: “Ek ken nou nie die geskiede-
nis so goed nie, maar het nou 'n interessante gerug
opgetel - Interessante feit is dat op 6 April 1652 het
Jan van Riebeeck 'n groter vioot gehad wat see-
vaardig was as wat die RSA vandag het. Ek kan
egter nie pa staan vir die gerug nie...”

Wel, Sarel dink dié gerug hoef nie bevestig te word
nie, dis gewoon die waarheid. En Van Riebeeck se

vloot het nie een admiraal gehad nie, terwyl die SA
Vloot van 2025 meer admiraals het as matrose...

Maar nou ja, onse Jan (van Riebeeck) was natuur-
lik Hoofdief nommer 1 as mens die ANC se sy
links-geklitste-slaafs-volgende-media moet glo.
Met die 20 mense per skip (dus sowat 60 in totaal),
het hy die hele Khoi, San, Xhosa, Zoeloe en Venda-
bevolking tydens ‘n bloedige oorlog uitgewis en
verjaag en toe hulle grond gesteel.

Toe kom Hoofdief nommer 2, en dié het die skuil-
naam Apartheid gehad. Gelukkig het hy darem ‘n
wit gesig gehad om te blameer, en dit was dr. Hen-
drik Verwoerd. So, alles wat in die land verkeerd
gegaan het die laaste drie dekades onder ANC-
wan-en-diefstalbestuur, is die skuld van onse Jan
of Apartheid.

» Gelukkig vir Onse Jan en Apartheid het daar nou
‘n moderne plaasvervanger gekom wat die slaan-
sak is, en dit is Kallie Kriel en Afriforum, wat nou
die skuld kry van oom Trompie die Yank se uitbars-
ting teen Ramapokker en rampokkers. Een van die
dae is daar persoonlike sanksies teen Ramapok-
ker aan die kom, soos wat ou Robber Mugabe in
sy tyd beleef het. Kallie en Afriforum sal ook daar-
voor die skuld kry. Ironies genoeg is dié voorstel al
in 2012 aan die Europese Parlement voorgestel
teen Jacob Zuma en sy rampokkers, en daarna ook
etlike jare by die VN se Menseregtekommissie se
Forum vir Minderheidsaangeleenthede — deur TLU
SA se verteenwoordiger by daardie geleenthede.

Praat van arrogant

Cyril Ramapokker het nou so ‘n bietjie probleme met
sy politieke bedmaats van die DA. Tot dusver het
hy hulle nodig gehad om vir hom te stem as presi-
dent, hy het hulle beloon met ‘n klompie ministers-
poste, en daarvoor sy kabinet vergroot waarvoor
ons uitgemergelde belastingbetalers die rekening
moet betaal (en sonder dat die DA of die VF Plus
enige beswaar geopper het nie...).

Sedertdien maak Ramapokker soos hy lekkerkry.
Teken wette links en regs, druk ‘n begroting deur wat
van rykes armes gaan maak en armes gaan dood-
maak asof hy geen verduideliking aan enigiemand
verskuldig is nie.

Is daar een of ander probleem met infrastruktuur,
of geld word iewers benodig, word daar ‘n beroep
op die private sektor gedoen vir hulp. As swart boere
gevestig word, met blanke boere op hulle koste en
in hulle tyd, mentorprogramme aanbied.

Nou het Business Unity South Africa (Busa) wat
hoofsaaklik uit invioedrykwe swart sakelui bestaan,
‘n brief aan Ramapokker geskryf om hom te vra om
alles te doen om die geskil met die DA oor die ou

halwe persentjie BTW by te I&, ter wille van ekono-
miese stabiliteit.

En, Ramapokker se antwoord: sy regering laat
hom nie voorskryf deur die sakesektor nie, finish
en klaar. Hy luister na sy kiesers, nie na die sakelui
se voorskrifte nie.

* Nouja, Sarel het al geleer om nie enigsins iets
van ruggraatlose politici te verwag nie. Immer, hulle
ontvang: ‘n lekker salaris, voertuie, behuising, be-
skerming en nog so ‘n paar byvoordele. Sarel dink
egter wel dat Ramapokker versigtiger moet wees
teenoor dié “Brothers Comrades” wat sorg dat sy
belastingkas vol bly. Sarel hoop dat hierdie slaafse
sakelui nou ook besef wie is Ramapokker, en vol-
gende keer as hy weer ‘n beroep doen op die pri-
vate sektor, dat hulle vir hom ook sal sé: “Nee,
finish en klaar!” Laat Ramapokker dan sien of sy
kiesers vir hom die rande gee wat hy nodig het...

Beslis geen vrede nie

Sarel sien dat die opperbevelvoerder van die Rooi
Pette, JulAss MalEmma, alweer oorlog soek.

Dis nou as hy eers deel is van Ramapokker se
koalisie-konkoksie as die DA die trekpas vat of kry,
want, seg MalEmma, sy rooi brigade is gereed om
by Ramapokker se regering aan te sluit.

En as hy in die regering is en dalk meer seggen-
skap kry as waarop hy geregtig is, sé hy, hy gaan
plase onteien, want die wit mense is diewe wat die
grond gesteel het, en gedurig daaraan herinner
moet word dat hulle diewe is. Die plase gaan aan

die plaaswerkers gegee word omdat geen witmense
die plase bewerk nie.

“Dit is swartmense wat trekkers bestuur, wat oes
en weet hoe om die grond te bewerk, Ons het nie
wit toesig nodig nie,” is sy standpunt.

Wat tog interessant is, is dat die bek-en-klouseer
wat gedurig uitslaan, uit swart gebiede kom waar
“swart boere weet wat hulle doen”. Laat hy gaan
kyk waar welvarende plase toegeken is aan swart
boere “wat nie wit toesig nodig het nie”, en wat van
daardie plase geword het. Laat hy gaan kyk hoe
swart “boere” hulle beeste op paaie laat loop waar
dit mense en eiendom bedreig, omdat hul eie grond
oorbewei is, of omgeskakel is in plakkerskampe
wat meer geld inbring.

* Dalk moet Ramapokker hierdie rooi windlawaai
in sy regering verwelkom. Al wat MalEmma moet
weet, is dat ‘n oorlog nooit eensydig is nie, Dus, hy
kan oorlog wil voer, maar die teenparty gaan nie
hande gevou sit met die wapens skoon gebére in
die kluis nie...

Moeg vir die stad en sy gejaag?
Breek weg vir ‘'n naweek, middeweek of vakansie by

Voorbegin Bosveldverblyf

Ongeveer 25km vanaf Warmbad, onder die pragtige Waterberge. Beleef die rustigheid van die pragtige Bosveld
in ons volledig toegeruste selfsorg chalét, waar kleinwild hulle amper op jou braaiplek tuismaak, en waar ons die
lekker Bosveldhout en tuisgebakte beskuit boonop gratis voorsien.

Prys: R799 per nag vir die hele Chalét (maksimum 4 persone).
(Pensionarisse en lesers van Die Afrikaner kry spesiale afslag!)

Skakel ons by 076 563 3800 of bespreek by vandegraafhenk@gmail.com of besoek ons op Facebook.

/ Die Afrikaner is bevoorreg om weer
Sus Lettie se briewe aan Sus Katrien te kan plaas.
Alet Murray het hierdie briewe van 'n
heelwat jonger Lettie aan 'n heelwat jonger
Katrien geskryf vir Die Afrikaner in die vroeé

Almal het maar saam met die jare gestap, en
Alet het ingewillig om die avonture van Lettie en
Servaas weer op te tel waar hulle tans in ’'n

\S

4

Liewe sus Katrien,

Dis 'n koue, mistroostige dag met
dik swart wolke wat wil-wil nat-
gooi maar dan net spoeg-spoeg.
Ek sit in die kombuis met 'n lek-
ker warm oumenskombers oor
my knieé€ en 'n gehekelde tjalie
om my skouers. My oumensgeit
het darem nog nie tot 'n gebreide
mussie gevorder nie.

Eintlik pas ek die oond op, want
as ek net my rug draai, sal die
koekies pikswart brand. Ek ken
myself in 'n kombuis! Ek het da-
rem al 'n hele paar baksels onge-
skonde uit die oond gehaal. Dis
nou alles ter voorbereiding van die
afvaardiging wat kom kyk hoe
ons, die pioniers van aftreeplase,
dinge doen.

Die arme klomp ondersoekers het
sover ook nie 'n maklike pad na
ons gevolg nie. Eers kon hulle
ons nie op 'n kaart opspoor nie,
want Tweede Wind is ons noem-
naam - die grond het 'n naam wat
mens nie in geselskap mag sé
nie en arme Servaas moes mMooi
ordentlik verduidelik dis nie ons
wat die grond so genoem het nie,
dit was die voorsate. Ons ver-
wag dat die ampsdraers nou baie
besig is om arme Tweede Wind
se doopnaam na iets onuitspreek-
lik te verander.

Uiteindelik het hulle ons op die
kaart gevind, toe sé die voorsitter

hulle wil op menseregtedag kom,
dis 'n vakansiedag dan werk ons
nie een nie.

Servaas is werklik die geduld van-
self. Eers moes hy verduidelik
dat daar nie gerus kan word op 'n
plek soos Tweede Wind nie, ons
moet almal elke dag ons deeltjie
doen om aan die gang te bly.
Tensy hulle wou kom help om
bokke te melk, hoenders kos te
gee of les bes, Eerwaarde se twee
wegloop-koeie te gaan soek.

Die klomp het beraadslaag en
besluit om, indien dit vir ons ge-
leé is, Saterdagmiddag te kom.
Die voorsitter wou toe sommer
weet hoe ons tyd vind om die won-
der van menseregte te vier. Ek
dink teen daardie tyd het Servaas
se draadjie ook kort geraak.

"Nou luister mooi, my vriend. Nie-
mand op dese aarde is geregtig
op regte nie. Nie ek nie, nie jy
nie en niemand wat jy ken nie.
Ons hele bestaan is een groot
voorreg en alles wat ons ont-
vang of bereik, is 'n voorreg. Dit
is vir ons 'n onverdiende voorreg
om ons oudag op 'n aftreeplaas
te kan slyt en dit sal vir julle 'n
voorreg wees om te kyk hoe ons
alles bedryf. "

Later die aand toe ons klaar ge-
eet het, sit ons en gesels oor die
toekoms van ons geliefde Tweede
Wind en hoe die jongste onstui-

mighede in die wéreld se eko-
nomie ons gaan raak. Uiteindelik
sé Servaas: "Die enigste manier
om swaar tye te oorleef, is dat
mense in groepe saamwerk soos
kodperatiewe klubs of klieks, af-
hangende van waar jy bly. Ek dink
as die afvaardiging julle koekies
kom eet, moet ons hierdie saad-
jie ook by hulle saai."

"Ek dink ons moet 'n spesiale uit-
stalling in Handelspos maak so-
dat hulle kan sien hoe elkeen pro-
dukte lewer wat ons aan mekaar
verkoop of ruil," sé ek. "Julle moet
tog net liewer Septimus en Her-
klaas se keteltjie in die buite-
kamer dig toesluit en die gordyn
toetrek."

Die laaste pan is uit, sowaar ek
het niks verbrand nie! Ai, Sus,
dink net mens kon 'n kodpera-
tiewe kombuismag hé!!

Groete ook aan ou Swaer.

Jou liefhebbende
Sus Lettie.

Op 31 Maart is Marine Le Pen van die regse Franse
RN-party skuldig bevind aan die verduistering van
EU-fondse en gevonnis tot 4 jaar tronkstraf, waar-
van 2 jaar opgeskort is. Sy word in terme van die
vonnis ook verbied om deel te neem aan die 2027
Franse presidensiéle verkiesing.

“Die regstaat word verkrag,” het Marine Le Pen in
reaksie op haar vonnis gesé, en aangedui dat sy
nie haar presidensiéle ambisies opgee na haar
veroordeling nie.

Die klag en vonnis volg op bewerings dat sy baie
geld van die Europese Unie sou “verduister” het
ten gunste van haar party.

Die feit is egter dat elke party wat in die Europese
Parlement (EP) verteenwoordig is, proporsioneel
geld van dié instelling kry na gelang van die aan-
tal setels. Dit moet dan gebruik word vir dié party
se werkinge in die EP. ‘n Verdere feit is dat so ‘n
party sy eie lede as amptenare aanstel om sy werk
te doen en sy belange in die EP te bevorder — ‘n al-
gemene praktyk wat deur elke party benut word.

In Le Pen se geval het die Franse reg skynbaar ‘n
houvas gekry en haar aangekla.

Sy was nou al twee keer die kandidaat wat die
sterkste mededinger was vir die presidentskap teen
die sittende linkse president, Emmanuel Macron.
Die moontlikheid dat sy die toenemend ongewilde
Macron in 2027 uit die stoel kan lig, word met die
dag groter, en met dié hofsaak het die linkses pro-
beer om ‘n stok in die speke te steek.

Le Pen het aangedui dat sy gaan appelleer, dus
word daardie proses nog afgewag.

Al sou Le Pen verhinder word om as president te
staan, is dit geensins die einde van RN of volks-
nasionalisme in Frankryk nie.

‘n Jong vriendelike gesig staan gereed om die poli-
tieke aflos-stokkie by Le Pen oor te neem en waar-
skynlik suksesvol daarmee te hardloop.

Hy is die 29-jarige Jordan Bardella, tans president
van Le Pen se RN-party.

In 2012 het Jordan Bardella op 16-jarige ouderdom
'n lid van die destydse Nasionale Front (FN) geword,
en het gesé hy het aangesluit "meer vir Marine Le Pen
as vir die Nasionale Front". Hy het toe op 19-jarige
ouderdom die FN-departementsekretaris van Seine-



Saint-Denis geword, wat hom die party se jongste
departementele amptenaar ooit gemaak het. Van
16 Februarie tot 30 Junie 2015 het Bardella as par-
lementére assistent gewerk vir die FN-lid van die
Europese Parlement, Jean-Francois Jalkh. Geduren-
de hierdie tydperk het politieke waarnemers hom
begin beskou as 'n leidende figuur oor aksies binne
die FN.

Bardella het aan die departementele verkiesing van
2015 deelgeneem om die plaaslike regering Trem-
blay-en-France te verteenwoordig. Hy en sy mede-
kandidaat, Christine Prus, het in die tweede ronde
verloor met 41% van die stemme. In die 2015-
streeks-verkiesings was hy 'n kandidaat aan die
hoof van die FN-lys in Seine-Saint-Denis en is hy
verkies tot die Streeksraad van lle-de-France.

In Januarie 2016 het Bardella die organisasie Ban-
lieues Patriotes geloods. Die groep het probeer om
"met die politiek van die stad te breek en uit te reik
na kiesers in die vergete gebiede van die Repub-
liek." Hy het toe deel geword van Marine Le Pen se
veldtogspan in die 2017 presidensiéle verkiesing,
waarin sy tweede geéindig het. Bardella was daar-
die jaar 'n kandidaat vir Seine-Saint-Denis se 12de
kiesafdeling in die wetgewende verkiesings, en is
in die eerste ronde met 15% van die stemme uit-
geskakel.

Na die FN se nederlaag in die 2017 presidensiéle
verkiesing en die bedanking van vise-president
Florian Philippot, is Bardella saam met Sébastien
Chenu en Julien Sanchez as partywoordvoerder
aangestel. Die volgende jaar het Le Pen hom ook
as president van die Front National de la Jeunesse
(FNJ) aangestel, wat later Génération Nation (GN)
geword het. Dit is die jeugbeweging.

Op die ouderdom van 23 is Bardella aangewys as
die eerste kandidaat op die Rassemblement Na-
tional (soos die FN in 2018 herdoop is) se lys vir
die 2019 Europese Parlementsverkiesing in Frankryk.
Hy is deur die koerant, Libération, 'n "marionet van

Marine Le Pen" genoem en deur baie kiesers as

onervare beskou. Nietemin het die RN die ver-
kiesing in die eerste plek geéindig met 23 setels
en 23,3% van die populére stemme, voor president
Emmanuel Macron se La République En Marche!
Bardella het dus die tweede jongste parlementslid
in die geskiedenis van die Europese Unie geword
na llka Schroéder van Duitsland, wat op 21 verkies
is. Saam met die res van die FN-afvaardiging is hy
deel van die Identity and Democracy (ID)-groep in
die Europese Parlement. Hy is ook 'n lid van die
Europese Parlement Komitee oor Petisies.

Bardella is op 16 Junie 2019 as tweede visepresi-
dent van die RN aangewys, en in 2021 as eerste
visepresident. Hy was aan die hoof van die RN-lys
in die Franse streeksverkiesings in 2021 in fle-de-
France, en het 13,8% van die stemme in die eerste
ronde en 10,8% in die tweede ronde ontvang.

Bardella het waarnemende president van die RN ge-
word nadat Le Pen bedank het om aan die Franse
presidensiéle verkiesing in 2022 deel te neem.
Bardella is op 5 November 2022 tot president van
die RN verkies en het Louis Aliot met 85% teenoor
15% van partylede wat gestem het, geklop.

Bardella het gehelp om die RN tot 'n oorwinning te
bring tydens die verkiesing van die Europese Parle-
ment in 2024, aangesien die party 31,37% van die
stemme oftewel 30 setels behaal het, en in die eerste
plek gekom het voor die presidensiéle partylys
onder leiding van Valérie Hayer (14,60%, 13 setels).

Aangesien Bardella nie by die klagtes teen Le Pen
betrokke was nie, het hy vinnig die voorloper ge-
word om RN se kandidaat te wees in die volgende
presidentsverkiesing.

Wat hom verder kan bevoordeel is die feit dat Le
Pen dalk as ‘n martelaar van die politiek en die reg-
staat gesien gaan word, en dat die jongman voor-
deel daaruit kan trek.

Jonger leiers het die afgelope tyd al meer na vore
getree in die Europese politiek, wat ook ‘n nuwe
stukrag kan gee. [

